
I mōhio rānei koe kei ia tamaiti te MŌTIKA ki 
te taupua, te whakatā, te tākaro, ā, ki te uru 
hoki ki ngā mahi auaha me ngā mahi ahurea? 

Koirā te take i hanga mātou i te pukapuka ngohe pai nei mō koutou ko ō 
tamariki ki te rongo i te pai, hei ako anō hoki i ngā mōtika o ngā tamariki. He 
nui ngā mōtika o ngā tamariki, pēnei i te mōtika ki te ora, te marutau, 
whānau, ahurea, te whakapuaki me te haumarutanga i te ririhau me ētahi atu 
āhuatanga.  

Waihoki, he ōrite ngā mōtika mō ngā tamariki katoa puta noa i te ao i te 
hunga kāinga kore, te hunga e horo raru ana, te hunga pōhara, tae noa atu ki 
te hunga hiakai, te hunga māuiui, te hunga kua puta i te kura, kua mahue mai 
rānei. Kia eke ngā tamariki ki tō rātou tino pitomata, ā, kia pai ō rātou wā heke 
me whakamaru ō rātou mōtika me tino mārama hoki.

Kua hāpainga ēnei mōtika e Ngā Tikanga mō ngā mōtika o te Tamaiti, arā, 
he herenga ā-ture mai i ngā rangatira o te ao hei whakamaru i ngā tamaiti 
katoa ā, kia whakatutuki i ō rātou mōtika.  

Ki te ako me te tautoko i te Mōtika ki te Tamarikitanga, haere ki 
unicef.org.nz. 

ANEI TĒNEI 
PUKAPUKA NGOHE 

http://unicef.org.nz

He tamaiti mēnā e 18 heke iho te pakeke o te tangata.

TAUTUHINGA MŌ 
TE TAMAITI

KARAKARA 



Kei ngā tamariki katoa ēnei mōtika ahakoa ko wai, nō hea, tō rātou reo kōrero, 
ō rātou hāhi, ō rātou whakaaro, tō rātou āhua, mēnā rānei he tama, he kōtiro, 
mēnā he tangata whaikaha, he tangata whai rawa, he tangata pōhara rānei, ka 
mutu, ahakoa ko wai ō rātou mātua, ō rātou whanau me ō rātou whakapono. 
Me kaua rawa te tamaiti e whakahāwinitia.WHAKAHĀWEA 

KORE

ĀWHINATIA TĒNEI TAMAITI 
KI TE KIMI I ŌNA HOA 

Kei ngā tamariki te mōtika ki te whiwhi āwhina mēnā kua pā te mamae, te 
iwikoretanga, te whakahāwini, kua pāngia ete pakanga, kia ora anō, ā, kia hoki atu te 
huatau. 

TE WHAKAMĀUI, 
TE WHAKAKOTAHI 
ANŌ HOKI

TUHI I RUNGA I TE RĀRĀNGI 
PĪHONO KIA HARIKOA AI TE TAMAITI  



Me whakaae ngā kāwanatanga kia ārahi ngā whānau me ngā hapori i ā rātou 
tamariki, ka tipu, ka ako ki te whakamahi i ō rātou mōtika hei painga mō rātou. 
Ka tipu tonu ngā tamariki, ka iti iho te ārahi i a rātou.

KA WHANAKE 
NGĀ TAMARIKI, 
KA KUHU MAI TE 
WHĀNAU

HARIA NGĀ MEA KI TE 
TAMAITI



Kei ngā tamariki te mōtika ki tō rātou ake tuakiri – arā, he pepa ōkawa o ngā kōrero 
mōna mai i tōnā ingoa, iwi, tae noa ki ngā hononga ā-whanau. Me kaua rawa tētahi 
e tango i ēnei mai i a rātou, heoi mēnā ka pēnei, me āwhina ngā kāwanatanga i ngā 
tamariki ki te kimi anō i tō rātou tuakiritanga.TUAKIRITANGA

TUHIA TŌ AKE KĀRI 
TUAKIRI 



Kei ngā tamariki te mōtika ki te toha i ō rātou ake whakaaro ake mō ngā kaupapa e pā 
ana ki a rātou. Me whakarongo ngā pakeke, ā, me aro ki ngā tamariki.

WHAKAUTE MŌ 
TE TIROHANGA 
TAMARIKI

TUHIA HE RĀRANGI KI 
WAENGA I NGĀ 
PEA TAURITE 



Kei ia tamaiti te mōtika ki te mātauranga. Me utu-kore te kura tuatahi. Me wātea te 
kura tuarua me te mātauranga tiketike ki ngā tamariki katoa. Me akiaki ngā tamariki 
ki te haere ki te kura, ā, ki te whai i te taumata tiketike mō rātou. Me whakaute ngā 
akoranga i ngā kura i ngā mōtika o ngā tamariki, ā, me kaua rawa e whakamahi i te 
ririhau.ĀHEINGA KI TE 

MĀTAURANGA

KIMI I NGĀ 
REREKĒTANGA E RIMA 



He mōtika mō ngā tamariki te kai, ngā kākahu me tētahi kāinga haumaru hei 
nōhanga mō rātou, kia tipu, kia puawai. Me āwhina te kāwanatanga i ngā whānau me 
ngā tamariki me uaua ka whai moni mō ēnei.

KAI, KĀKAHU, 
KĀINGA HAUMARU

TĀNGIA HE WHARE 
ĀTAAHUA 



Kei ia tamaiti te mōtika ki te taupua, whakatā, tākaro, ā, ki te uru ki ngā mahi ahurea 
me ngā mahi auaha.

WHAKATĀ, 
TĀKARO, 
AHUREA, TOI

WHAKAPOROHITANGIA NGĀ 
MEA E HARIKOA AI 

TE TAMAITI 



Ka puta he whakatau i ngā pakeke, me whai whakaaro rātou mō ngā pānga ki 
ngā tamariki. Me mātua mahi te pakeke i te mea e tino whai hua ai te tamaiti. Me 
whakatūturu ngā kāwanatanga ka manaakitia ngā tamariki e ō rātou mātua, e 
tangata kē atu rānei mēnā e hiahiatia ana. Me whakatūturu ngā kāwanatanga ka pai 
ngā mahi mēnā ko te haepapa o ngā tangata me ngā wāhi ko ngā tamariki.ARONGA PAI O 

TE TAMAITI

TŪHONOA NGĀ IRA 




